
Uddanda Shastri’s Kokila Sandesha

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

Document Information

Text title : uddaNDashAstrivirachitaH kokilasandeshaH

File name : kokilasandesha.itx

Category : major_works

Location : doc_z_misc_major_works

Author : UddaNDashAstri

Transliterated by : www.rasalabooks.com Contact Venetia Ansell venetia at rasalabooks.com

Proofread by : www.rasalabooks.com Contact Venetia Ansell venetia at rasalabooks.com

Latest update : July 31, 2012

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 24, 2024

sanskritdocuments.org



Uddanda Shastri’s Kokila Sandesha

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

பூர்வபா⁴க:³
ஸௌதே⁴ துங்கே³ஸஹ த³யிதயா கோऽபி ஸங்க்ரீட³மாந:
ப்ராப ஸ்வாபம் பரமபுருஷ: ஶேஷபோ⁴கே³ ஶ்ரியேவ ।

சித்ரா தை³வீ க³திரியமஸௌ ஶைலஜாமண்டி³தாயாம்
காஞ்ச்யாம் கம்பாதடபு⁴வி தயாநந்விதோ பு³த்⁴யதே ஸ்ம ॥ 1॥

த்வாமாநிந்யு:ஸுப⁴க³ ஶயிதம் லீலயா நீலகேஶ்யோ
த்³ரஷ்டும் தே³வம் வருணபுரத:ஸம்பதந்த்யோ விமாநை: ।

அத்ராமுஞ்சந்நபி ப⁴க³வதீகிங்கரோக்த்யா ஸஶங்கா:
ஶுஶ்ராவேத்த²ம் ஸ புநரவபுஸ்ஸங்க்³ரஹாம் வ்யோம்நி வாணீம் ॥ 2॥

க்ஷேத்ரே சாஸ்மிந் ஸகலவிபதா³ம் ப⁴ஞ்ஜநே பஞ்ச மாஸா-
நாஸீதா²ஶ்சேத் ப்ரியஜநவியோகா³ர்திரூர்த்⁴வம் ந தே ஸ்யாத் ।

ஆகர்ண்யேமாம் புநரிதி ததா²ஸைஷ சக்ரே நிவாஸம்
க்லேஶோ பூ⁴யாநபி ப³ஹுமத: ஶ்லாக்⁴யதே சேது³த³ர்க: ॥ 3॥

தத்ர த்³வித்ராந் ப்ரியஸஹசரீவிப்ரயோகா³திதீ³ர்கா⁴ந்
காமார்தோऽயம் ஶிவஶிவ ஸமுல்லங்க்⁴ய மாஸாந் கத²ஞ்சித் ।

சைத்ராரம்பே⁴ ஸமுதி³தமது⁴ஶ்ரீகடாக்ஷாபி⁴ராமம்
சூதாங்கூராஸ்வத³நரஸிகம் கோகிலம் ஸந்த³த³ர்ஶ ॥ 4॥

தம் கூஜந்தம் கலமது⁴ரயா பஞ்சமஸ்வாநப⁴ங்க்³யா
காந்தாலாபஸ்மரணவிவஶ: கிஞ்சிதா³ராது³பேத்ய ।

த³த்வா நேத்ராஞ்ஜலிபுடப்⁴ரு’தைரர்க்⁴யமஶ்ருப்ரவாஹை-

ர்ஜாதாஶ்வாஸ:ஸ்பு²டமிதி கி³ரா ஶ்ராவ்யயா ஸந்தி³தே³ஶ ॥ 5॥
அத்ராயாஹி ப்ரியஸக² நநு ஸ்வாக³தம் பஶ்ய பார்ஶ்வே

ப்ரத்யக்³ரோத்³யந்மது⁴ரஸகணஸ்வேதி³நீம் சூதவல்லீம் ।
த்வத்ஸம்பர்கம் ஸுப⁴க³ நியதம் காங்க்ஷதேऽஸௌ விலோலா

லோலம்பா³க்ஷீ சலகிஸலயைராஹ்வயந்தீ ஸராகா³ ॥ 6॥

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

அந்தஸ்தோஷம் மம விதநுஷே ஹந்த ஜாநே ப⁴வந்தம்
ஸ்கந்தா⁴வாரப்ரத²மஸுப⁴டம் பஞ்சபா³ணஸ்ய ராஜ்ஞ: ।

கூஜாவ்யாஜாத்³தி⁴தமுபதி³ஶந் கோகிலாவ்யாஜப³ந்தோ⁴
காந்தை:ஸாகம் நநு க⁴டயஸே காமிநீர்மாநபா⁴ஜ: ॥ 7॥

வாசாலம் மா பரப்⁴ரு’த க்ரு’தா² மாம் ப்ரியாவிப்ரயுக்தம்
ப்ராய: ப்ராப்தம் ப்ரணயவசநம் த்வாத்³ரு’ஶே மாத்³ரு’ஶாநாம் ।

கிஞ்சில்லீநாம் கிஸலயபுடே கோகிலாமாகுலாத்மா
த்வம் சாபஶ்யந் ப³த விரஹிணாம் யேந ஜாநாஸி தாபம் ॥ 8॥

யாவத்காலம் மஹிதபதகா³தீ⁴ஶ கார்யே நியோக்தும்
ஸங்கோசம் மே வ்ரஜதி ரஸநா ஸந்தி³தி³க்ஷோர்ம்ரு’கா³க்ஷ்யா: ।

தாவத்காலம் தவ ச ஹ்ரு’த³யம் தாந்திமேதீதி ஶங்கே
தீ³நாபந்நப்ரணயக⁴டநே தீ³ர்க⁴ஸூத்ரேதரஸ்ய ॥ 9॥

ஸந்தே³ஶம் மே நய க²க³பதே ஸாத⁴ய ப்⁴ராத்ரு’க்ரு’த்யம்
ஸந்தாபார்தாம் ஸுவசந ஸமாஶ்வாஸய ப்ரேயஸீம் மே ।

காந்தோத³ந்த:ஸுஹ்ரு’து³பநதோ விபயோகா³ர்தி³தாநாம்
ப்ராய:ஸ்த்ரீணாம் ப⁴வதி கிமபி ப்ராணஸந்தா⁴ரணாய ॥ 10॥

க³ந்தவ்யஸ்தே த்ரிதி³வவிஜயீ மங்க³ளாக்³ரேண தே³ஶ:

ப்ராப்த: க்²யாதிம் விஹிததபஸ: ப்ராக்³ஜயந்தஸ்ய நாம்நா ।
பாரே சூர்ண்யா: பரிஸரஸமாஸீநகோ³விந்த³வக்ஷோ-
லக்ஷ்மீவீக்ஷாவிவலநஸுதா⁴ஶீதல: கேரலேஷு ॥ 11॥

தத்ர த்³ரக்ஷ்யஸ்யகி²லமஹிலாமௌலிமாலாயமாநாம்
பா³லாமேநாம் நியதமது⁴நா மத்³வியோகே³ந தீ³நாம் ।

கல்யாணீ ஸா கநககத³லீகந்த³லீகோமலாங்கீ³
கந்த³ர்பாக்³நிம் கத²மிவ குகூலாக்³நிகல்பம் ஸஹேத ॥ 12॥

அத்⁴வாநம் தே ஹிதமுபதி³ஶாம்யஶ்ரமேணைவ க³ந்தும்
ஸ்நிக்³த⁴ச்சா²யைஸ்தருபி⁴ரபி⁴த: ஶாந்தக⁴ர்மப்ரசாரம் ।

ஸம்ஸ்கர்தாஸி த்⁴ருவமுபக³தோ யத்ர பத்ரீந்த்³ர தேஷா-
முத்³தா³மாநாமபி நவநவோத்³யாநலீலாயிதாநாம் ॥ 13॥

ஶ்ரீகாமாக்ஷ்யா விநதமமரைருத்ஸவம் பா²ல்கு³நாக்²யம்

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

த்³ரு’ஷ்ட்வா யாந்த்ய:ஸ்வப⁴வநமுபாரூட⁴நாநாவிமாநா: ।
த்வத்ஸँல்லாபஶ்ரவணதரலா: பஶ்சிமாம்போ⁴தி⁴வேலா-
பர்யந்தம் தே வருணநக³ரீமஞ்ஜுவாச:ஸஹாயா: ॥ 14॥

ஆகர்ஷந்த: ப்ரதிநவலதாபுஷ்பக³ந்தோ⁴பஹாரா-
நாஸிஞ்சந்த:ஸரணிமபி⁴த: ஶீதலை: ஶீது²லேஶை: ।

ப்⁴ரு’ங்கீ³நாதை³ர்மது⁴ரமது⁴ரம் வ்யாஹரந்தோ வலந்தே
கம்பாகூலோபவநபவநா ப³ந்த⁴வஸ்தேऽநுகூலா: ॥ 15॥

வந்த³ஸ்வாராத் ப்ரியஸக² புநர்த³ர்ஶநாயாத்ர ஶௌரே:
காஞ்சீப⁴ர்து: கரிகி³ரிதடே புண்யமேநம் விமாநம் ।

ஆத⁴த்தே யத் கநகவலபீ⁴நீட³லீநை: கபோதை-
ரத்³யாப்யம்போ⁴ருஹப⁴வமகா²லக்³நதூ⁴மாபி⁴ஶங்காம் ॥ 16॥

பீடே²ஷ்வஷ்டாத³ஶஸு மஹிதம் காமபீட²ம் ப⁴ஜேதா:²
பாரேகம்பம் ஸ்வயமிஹ பரா தே³வதா ஸந்நித⁴த்தே ।

ஸப்⁴ரூசாபம் நயநஜலத³ம் ப்ராப்ய யஸ்யா: க்ரு’பாபம்
துண்டீ³ரக்ஷ்மா ஸுலப⁴கவிதாஸஸ்யவ்ரு’த்³தி: ⁴ ஸமிந்தே⁴ ॥ 17॥

உட்³டீ³யாஸ்மாத்³ ப³குலஸரஸாத் ஸ த்வமுத்³யாநதே³ஶாத்
ப்ராத³க்ஷிண்யாத்³ வ்ரஜ பரிஸரே புண்யமேகாம்ரவ்ரு’க்ஷம் ।

மூலே யஸ்ய ப்ரக்ரு’திஸுப⁴கே³முக்தகைலாஸலோபோ⁴
தே³வ:ஸாக்ஷாத்³வஸதி வலயாங்காஹ்வயஶ்சந்த்³ரசூட:³ ॥ 18॥

த்³ரு’ஷ்ட்வா ஶம்பு⁴ம் க³க³நஸரணாவுஜ்ஜிஹாநே த்வயி த்³ராக்
பக்ஷத்³வந்த்³வவ்யஜநபவநோச்சாலிதாப்⁴யோ லதாப்⁴ய: ।

உத்தா²ஸ்யந்தி ப்⁴ரமரதருணா:ஸிக்ததே³ஹா மரந்தை³-
ருத்³யாநஶ்ரீப்ரஹிதஸஜலாபாங்க³ப⁴ங்கா³நுகாரா: ॥ 19॥

ஸ்பஷ்டாலக்ஷ்யஸ்த்வயி பிக ஸமாலம்ப³மாநேऽம்ப³ராந்தம்
காஞ்சீதே³ஶ: கிமபி வஸுதா⁴ம் பூ⁴ஷயந் கௌ³ரவேண ।

தத்ஸௌந்த³ர்யாபஹ்ரு’தஹ்ரு’த³யோ மா விலம்ப³ஸ்வ க³ந்தும்
ப³ந்து⁴த்ராணாத்³ ப³ஹுமதிபத³ம் நாபரம் த்வத்³விதா⁴நாம் ॥ 20॥

ஆஶாம் பாஶாயுத⁴திலகிதாமாஶ்ரயந்நாத்தவேக:³
கூலோந்மீலத்க்ரமுககுஹலீசாமராந்தோ³லிதோர்மிம் ।

த்³ரக்ஷ்யஸ்யக்³ரே விகசகமலோத்³க³ந்தி⁴மாத்⁴வீகபாநாத்

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

க்ஷீப³க்ஷீப³ப்⁴ரமரதருணீஸேவிதாம் க்ஷீரஸிந்து⁴ம் ॥ 21॥
பக்ஷோத்³யௌதை: பதக³ புரஜித்கந்த⁴ராகாண்ட³நீலை-

ர்வ்யாப்தாபோ⁴கா³ விஸ்ரு’மரதரைர்வ்யோம ஸீமந்தயந்தீ ।
ஸுவ்யக்தம் தே க³மநஸரணி:ஸூத்ரயேதூ³ர்த்⁴வமஸ்யா:
ஸிந்து⁴ஸ்நேஹோபக³தயமுநாவேணிவீதீ²விலாஸம் ॥ 22॥

சூதே சூதே குஸுமகலிகாம் த்வாம் ச த்³ரு’ஷ்ட்வா ஸமேதம்
பா³லாஶோகாஹநநமருணைரங்க்⁴ரிபி⁴ஸ்தந்வதீநாம் ।

தந்வங்கீ³நாம் ஶ்ரவணஸுப⁴கை³ர்நூபுராணாம் விராவை-

ர்வாசாலா:ஸ்யுர்நியதமபி⁴த:கூலமாராமஸீமா: ॥ 23॥
ஸ்நாதோத்தீர்ணா:ஸஜலகணிகாஸுந்த³ரோரோஜகும்பா: ⁴

ஶ்யாமாபங்கை: ஶுப⁴பரிமலை:ஸ்ப்ரு’ஷ்டமாங்க³ல்யபூ⁴ஷா: ।
தீரே தஸ்யா த்³ரமிட³ஸுத்³ரு’ஶோ த³ர்ஶநீயா விலோக்ய

ப்ராயோ பா⁴வீ க்ஷணமிவ ஸகே² க³ச்ச²தஸ்தே விலம்ப:³ ॥ 24॥
தூ⁴மஸ்தோமை:ஸவநஜநிதைர்தூ⁴ஸரோபாந்தவ்ரு’க்ஷா:
ப்ரௌட⁴ஶ்லாக்⁴யைர்முக²ரிதமடா:² பாவநைர்ப்³ரஹ்மகோ⁴ஷை: ।

ருத்³தா⁴போ⁴கா³ த்³விஜவரவிதி⁴ஸ்நாநபூதைஸ்தடாகை-
ர்த்³ரஷ்டவ்யாஸ்தே தத³நு ஸரிதம் த³க்ஷிணேநாக்³ரஹாரா: ॥ 25॥

ஸா வைத³க்³தீ⁴ ஶ்ருதிஷு ஸ புந:ஸர்வஶாஸ்த்ராவகா³ஹ-

ஸ்தச்சாம்லாநப்ரஸரஸரஸம் நிஷ்கலங்கம் கவித்வம் ।
தத்ரத்யாநாம் கிமிஹ ப³ஹுநா ஸர்வமேதத் பட²ந்த:
ஶ‍்ரு’ங்கே³ ஶ‍்ரு’ங்கே³ க்³ரு’ஹவிடபிநாம் ஸ்பஷ்டயிஷ்யந்தி கீரா: ॥ 26॥

தாநுல்லங்க்⁴ய ஸ்மிதகுவலயஸ்நிக்³த⁴முத்கந்த⁴ராணாம்
சோலஸ்த்ரீணாமயி ஸப²லயந் நேத்ரமுத்பக்ஷ்மமாலம் ।

வில்வக்ஷேத்ரம் விஶ பஶுபதேர்வேஶ்ம நீவாஸமீரை-
ர்தூ⁴தாலிந்த³த்⁴வஜபடஶிகை²ர்நூநமாஹூயமாந: ॥ 27॥

காம:ஸ்வாமீ கில ஶலப⁴தாமாப நேத்ரஸ்பு²லிங்கே³
மா மா பை⁴ஷீரிதி ப⁴வபி⁴தோ³ த³ர்ஶநாச்சந்த்³ரமௌலே: ।

ஶ்யாமா வர்ணே வசஸி மது⁴ரா சஞ்சலா த்³ரு’க்³விலாஸே
வாமோத்ஸங்கே³லஸதி கருணா காபி காமம் து³ஹாநா ॥ 28॥

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

பக்ஷிஸ்வாநை: படுமத³கலை:ஸ்வாக³தாநி ப்³ருவாணா
வ்யாகீர்ணார்க்⁴யா:குஸுமமது⁴பி⁴ர்வீஜயந்த: ப்ரவாலை: ।

தத்ராராமா:ஸுரபி⁴ஸசிவம் த்வாம் ஸகே² மாநயேயு-
ஸ்துல்யப்ரீதிர்ப⁴வதி ஹி ஜநோ ராஜவத்³ராஜமித்ரே ॥ 29॥

காலே தஸ்மிந் கரத்⁴ரு’தக³லந்நீவயோ வாரகாந்தா:
ஸம்போ⁴கா³ந்தே நிபி³ட³லதிகாமந்தி³ரேப்⁴யஶ்சலந்த்ய: ।

வீதஸ்வேதா³ஸ்தவ விஹரத: பக்ஷபாலீஸமீரை-
ராகி²ந்நப்⁴ரூவலநமலஸைரர்சயிஷ்யந்த்யபாங்கை:³ ॥ 30॥

பூ⁴யோ க³ச்ச²ந் ஜநபத³மிமம் ஸ த்வமுல்லங்க்⁴ய சோலா-
நாலோகேதா²ஸ்தரலஹரிணீநேத்ரதாபிஞ்சி²தாநி ।

காந்தாராணி ப்ரஸவஶயநைஶ்சி²ந்நகு³ஞ்ஜாகலாபை:
குஞ்ஜே குஞ்ஜே கதி²தஶப³ரத்³வந்த்³வலீலாயிதாநி ॥ 31॥

தத்ரத்யாஸ்த்வாம் குஸுமகலிகாஶீது²தா⁴ராம் வமந்தோ
நீரந்த்⁴ரேஷு ஸ்க²லிதக³தயோ நிர்ஜ²ரீஶீகரேஷு ।

வல்லீடோ³லாவிஹரத³டவீதே³வதாலாலநீயா:
ஸேவிஷ்யந்தே சபலசமரீபா³லபா⁴ராஸ்ஸமீரா: ॥ 32॥

சும்ப³ந் பி³ம்பா³த⁴ரமிவ நவம் பல்லவம் ஶீது²க³ர்ப⁴ம்
ப்ராப்தாஶ்லேஷ: ஸ்தந இவ நவே கோரகே காமசாரீ ।

போ⁴க்தாஸி த்வம் கமபி ஸமயம் தத்ர மாகந்த³வல்லீ:

காந்தாராகே³ஸதி விகஸிதே க: புமாம்ஸ்த்யக்துமீஷ்டே ॥ 33॥
த³ஷ்ட்வா சஞ்ச்வா கநககபிஶா மஞ்ஜரீஶ்சூதஷண்டா³த்

பக்ஷச்சா²யாஶப³லிதநபோ⁴பா⁴க³முத்³க³த்வரம் த்வாம் ।
வித்³யுத்வந்தம் நவஜலத⁴ரம் மந்யமாநா:ஸலீலம்

நர்திஷ்யந்தி ப்ரியஸக² சலத்பிஞ்ச²பா⁴ரா மயூரா: ॥ 34॥
த்³ரு’ஶ்யா தூ³ரே தத³நு லஹரீஸம்பதத்³ராஜஹம்ஸா

ஸா காவேரீ மத³ஜலஜ²ரீ ஸஹ்யத³ந்தாவலஸ்ய ।
மேக⁴ஶ்யாமோ பு⁴ஜக³ஶயநோ மேதி³நீஹாரயஷ்டே-
ர்மத்⁴யே யஸ்யா மரதக இவ ப்ரேக்ஷ்யதே ரங்க³நாத:² ॥ 35॥

புண்யாநஸ்யாஸ்தடபு⁴வி புரீக²ர்வடக்³ராமருத்³தா⁴-
நுத்³யாநத்³ருப்ரஸவஸுரபீ⁴ந் ஹோஸலாந் கா³ஹமாந: ।

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

லக்ஷ்மீநாராயணபுரமிதி க்²யாதமந்தர்முராரே:
ப்ராப்யாவாஸம் ப⁴வ பிகபதே பாவநாநாம் புரோக:³ ॥ 36॥

தத்ரத்யாநாம் ருசிரசிகுரந்யஸ்தஸௌக³ந்தி⁴காநாம்
தாருண்யோஷ்மாஞ்சிதகுசதடீவித்ருடத்கஞ்சுகாநாம் ।

நாஸாமுக்தாப⁴ரணகிரணோந்மிஶ்ரமந்த³ஸ்மிதாநாம்
வேஶஸ்த்ரீணாம் ப⁴வதி விவஶோ விப்⁴ரமைர்த³ர்பகோऽபி ॥ 37॥

தாஶ்சேந்மாநக்³ரதி²தஹ்ரு’த³யா:ஸந்நதாந் நாத்³ரியேரந்
காந்தா: காந்தாந் பரப்⁴ரு’த குஹூகாரமேகம் விமுஞ்ச ।

ஸந்து த்ரஸ்யந்நிஜநிஜவதூ⁴தோ³ர்லதாலிங்கி³தாநாம்
யூநாமார்த்³ரஸ்மிதஸஹசராஸ்த்வய்யபாங்கா³நுஷங்கா:³ ॥ 38॥

க்ரீட³ந்தீநாம் முக²ரிதலதாமந்தி³ரம் கே²சரீணாம்
பூ⁴ஷாநாதை³ர்பு⁴வநவிதி³தம் ஸஹ்யஶைலம் ஶ்ரயேதா:² ।

க்ஷத்ரத்⁴வம்ஸாத் ஸ்வயமுபரதோ விப்ரஸாத்க்ரு’த்ய க்ரு’த்ஸ்நம்
ப்ரு’த்²வீசக்ரம் ப்⁴ரு’கு³குலபதிர்யத்தடே ஸந்நித⁴த்தே ॥ 39॥

த்வஞ்சத்³தூ⁴மாந் த³வஹுதபு⁴ஜோ ஜ்வாலமாலாஜடாலாந்
வல்க³த்³ப்⁴ரு’ங்கா³ந் வநவிடபிநோ பா⁴ஸுராந் பல்லவௌகை: ⁴ ।

த்³ரு’ஷ்ட்வா தூ³ராத³நுமிநுதமாமுஷ்ணஶீதை:ஸமீரை:
ஸந்தி³க்³தா⁴யாம் விபதி³ஸஹஸாவ்ரு’த்திரார்திம் ஹி ஸூதே ॥ 40॥

த்³ரு’ஷ்ட்வா தத்ராமலகத⁴ரணீமந்தி³ரம் ஶார்ங்க³பாணிம்
தஸ்மாச்சை²லாத்தடமவதரந் கிஞ்சிதா³குஞ்ச்ய பக்ஷௌ ।

கூலேऽம்போ⁴தே: ⁴ க்ரமுககலிலாம் கேரலக்ஷோணிமக்³ரே
பஶ்ய ஸ்பீ²தாம் ப்⁴ரு’கு³ஸுதபு⁴ஜாவிக்ரமோபக்ரமம் யா ॥ 41॥

ப்ராப்தவ்யஸ்தே யதி³ க்ரு’தமஹோ வாங்மயீதீரவாஸீ
தே³வோ த³க்ஷாத்⁴வரவிமத²நோட்³டா³மரஶ்சந்த்³ரசூட:³ ।

ஆஸ்தே ஶாதத்ரிஶிக²ஶிக²யா தா³ருகம் ஜக்⁴நுஷீ ஸா
யஸ்யாதூ³ரே ம்ரு’க³பதிஶிரஸ்தஸ்து²ஷீ ப⁴த்³ரகாலீ ॥ 42॥

ஸிக்த:ஸ்வச்சை²ர்ஜ²ரஜலகணைஸ்தம் ப⁴ஜ வ்யோம்நி திஷ்ட²ந்
முக்தாச்ச²ந்நாஸிதநவபடீகாயமாநாயமாந: ।

த்⁴வாங்க்ஷப்⁴ராந்த்யா யதி³ பரிஜநாஸ்த்வாம் ஸமுத்ஸாரயேரந்
கூஜாம் கிஞ்சித் குரு நநு கி³ரா வ்யஜ்யதே ஸந்நஸம்ஶ்ச ॥ 43॥

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

இத்த²ம் ப⁴க்த்யா புரமத²நமாராத்⁴ய லப்³த⁴ப்ரஸாத:³
க்ரு’ஷ்ட: க்ரு’ஷ்ட: பதி² பதி²ஸகே² கேரலீநாம் கடாக்ஷை: ।

உச்சை: ஸௌதை⁴ருடு³க³ணக³தீரூர்த்⁴வமுத்ஸாரயந்தீம்
பு²ல்லாராமாம் ப்ரவிஶ புரலீக்ஷ்மாப்⁴ரு’தாம் ராஜதா⁴நீம் ॥ 44॥

யேஷாம் வம்ஶே ஸமஜநி ஹரிஶ்சந்த்³ரநாமா நரேந்த்³ர:
ப்ரத்யாபத்தி: பதக³ யது³பஜ்ஞம் ச கௌமாரிலாநாம் ।

யுத்³தே⁴ யேஷாமஹிதஹதயே சண்டி³கா ஸந்நித⁴த்தே
தேஷாமேஷாம் ஸ்துதிஷு ந ப⁴வேத் கஸ்ய வக்த்ரம் பவித்ரம் ॥ 45॥

புத்ரஸ்யாஸௌ ப்ரியஸக²இதி ப்ரீதிக³ர்பை:⁴ கடாக்ஷை-

ர்த்³ரு’ஷ்டஸ்தஸ்யாம் புரி விஹரதா ருக்மிணீவல்லபே⁴ந ।
தஸ்யைவாக்³ரே ஸத³யமப³லாலூநஸூநப்ரவாலே

பா³லோத்³யாநே க்வசந விஹரந் மார்க³கே²த³ம் விஜஹ்யா: ॥ 46॥
கேலீயாநக்வணிதரஶநா கோமலாப்⁴யாம் பதா³ப்⁴யா-
மாலீஹஸ்தார்பிதகரதலா தத்ர சேதா³க³தா ஸ்யாத் ।

ஸ்வாதீ நாம க்ஷிதிபதிஸுதா ஸேவிதும் தே³வமஸ்யா:
ஸ்வைராலாபைஸ்தவ பிக கி³ராம் காபி ஶிக்ஷா ப⁴வித்ரீ ॥ 47॥

தாமாயாந்தீம் ஸ்தநப⁴ரபரித்ரஸ்தபு⁴க்³நாவலக்³நாம்
ஸ்வேத³ச்சே²த³ச்சு²ரிதவத³நாம் ஶ்ரோணிபா⁴ரேண கி²ந்நாம் ।

கிஞ்சிச்சஞ்சூகலிதகலிகாஶீது²பா⁴ரேண ஸிஞ்சே-
ஶ்சஞ்சச்சில்லீசலநஸுப⁴கா³ந் லப்ஸ்யஸேऽஸ்யா: கடாக்ஷாந் ॥ 48॥

கஞ்சித்காலம் து⁴தகிஸலயாச்சா²த³நம் ஸப்ரகம்பம்
ப்ரத்யாக்²யாதப்⁴ரமரதருணா மஞ்ஜரீ பு⁴ஜ்யமாநா ।

யாத்ரோத்³யுக்தே ஸுப⁴க³ ப⁴வதி வ்யஞ்ஜயேதா³த்மஸாத³ம்
முக்தாஶ்ச்யோதந்மது⁴ரஸமிஷாந்முஞ்சதீ பா³ஷ்பலேஶம் ॥ 49॥

தி³க்³யாதவ்யா யத³பி ப⁴வதோ த³க்ஷிணா ரக்ஷணார்த²ம்
மத்ப்ராணாநாம் புநரபி ஸகே² பஶ்சிமாமேவ யாயா: ।

தூ⁴தாராமம் முகுடதடிநீமாருதைஸ்தத்ர ஶம்போ: ⁴
ஸம்பத்³க்³ராமம் யதி³ ந ப⁴ஜஸே ஜந்மநா கிம் ப்⁴ரு’தேந ॥ 50॥

ஸௌதை⁴ஸ்துங்கை³ர்ஹஸதி³வ ஸுதா⁴க்ஷாலிதை ராஜதாத்³ரிம்

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

தேஜோராஶே: ப்ரவிஶ ப⁴வநம் தூ⁴ர்ஜடேரூர்ஜிதம் தத் ।
பார்ஶ்வே பார்ஶ்வே பரிசிதநமஸ்காரஜாதஶ்ரமாணாம்

க்ஷ்மாதே³வாநாம் க்ஷணமநுப⁴வம்ஸ்தாலவ்ரு’ந்தஸ்ய லீலாம் ॥ 51॥
உத்கீர்ணாநாம் கநகவலபீ⁴ஷூத்³க³தோ விஷ்கிராணாம்

த்யக்தாஶங்கம் ப்ரணம கி³ரிஶம் த்⁴யாநநிஷ்கம்பகா³த்ர: ।
கண்ட²ச்சா²யா ப்ரதிப²லதி கிம் ப⁴ர்துரித்யத்³ரிபுத்ர்யா

நித்⁴யாத:ஸந் குதுகநிப்⁴ரு’தைர்நேத்ரபாதை: பவித்ரை: ॥ 52॥
ஶ்ரீநந்தி³ப்⁴ரூநியமிதமிதோ²ரோத⁴மாப³த்³த⁴ஸேவாந்

ப்³ரஹ்மேந்த்³ராத்³யாந் க்வசந விபு³தா⁴ந் ஸாத³ரம் வீக்ஷமாண: ।
கா³யந்தீநாம் க்வசித³பி ஸகே² கோமலாந் கிந்நரீணாம்

வீணாராவாநுபஶ‍்ரு’ணு ப⁴வத்கூஜிதேநாவிஶிஷ்டாந் ॥ 53॥
தி³வ்யைஶ்வர்யம் தி³ஶஸி ப⁴ஜதாம் வர்தஸே பி⁴க்ஷமாணோ

கௌ³ரீமங்கே வஹஸி ப⁴ஸிதம் பஞ்சபா³ணம் சகர்த² ।
க்ரு’த்ஸ்நம் வ்யாப்ய ஸ்பு²ரஸி பு⁴வநம் ம்ரு’க்³யஸே சாக³மாந்தை:
கஸ்தே தத்த்வம் ப்ரப⁴வதி பரிச்சே²த்துமாஶ்சர்யஸிந்தோ⁴ ॥ 54॥

இத்த²ம் ஸ்துத்வா ப³ஹிருபவநோபாந்தமாகந்த³ஶ‍்ரு’ங்கே³
யாவத்³பா⁴நுர்வ்ரஜதி சரமம் பூ⁴த⁴ரம் தாவதா³ஸ்ஸ்வ ।

த்³ரக்ஷ்யஸ்யந்வக்ஸப²லநயநம் தாண்ட³வாநீந்து³மௌலே-

ர்லாஸ்யக்ரீடா³லலிதகி³ரிஜாபாங்க³ஸம்பா⁴விதாநி ॥ 55॥
தஸ்மிந் காலே ப³லிமஹஜுஷாம் வாரவாமாலகாநாம்

ஸ்தா²லீசக்ரே ஸ்தநதடத்⁴ரு’தே ஸாநுராகே³ஹ்ரு’தீ³வ ।
பி³ம்ப³வ்யாஜாத்³விஶதி ப⁴வதி ஸ்யாத³முஷ்யேதி ஶங்கே

ஸ்பஷ்டாங்கஸ்ய க்ஷணமுத³யக³ஸ்யேந்து³பி³ம்ப³ஸ்ய லக்ஷ்மீ: ॥ 56॥
விஷ்வக்கீர்ணைரிவ பஶுபதே: கந்த⁴ராகாந்திபுஞ்ஜை-
ர்வீதாலோகே ஜக³தி திமிரைர்வ்யோமநீலாப்³ஜப்⁴ரு’ங்கை:³ ।

விஶ்ராந்த:ஸந் க்வசந விபுலே வ்ரு’க்ஷஶாகா²குடும்பே³
தாம் தத்ரைவ க்ஷபய ரஜநீம் ஶ்ராந்தவிஸ்ரஸ்தபக்ஷ: ॥ 57॥

வேலாவாதாஶ்சரமஜலதே⁴ர்வீசிமாந்தோ³லயந்த:
ஸ்தோகோந்நித்³ரை:குமுத³முகுலை: பீதமுக்தா:ஸரஸ்ஸு ।

ஸ்வேதா³ங்கூராந் ஸுரதஜநிதாந் ஸுப்⁴ருவாம் சோரயந்த:

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

ஸேவிஷ்யந்தே நிஶி பரப்⁴ரு’த த்வாம் ஸுகே²ந ப்ரஸுப்தம் ॥ 58॥
ப்ராப்தோந்மேஷே ப்ரத²மஶிக²ரிப்ரஸ்த²தா³வாக்³நிகல்பே

பா³லாஶோகஸ்தப³கருசிரே பா⁴நவீயே மயூகே² ।
ப்ரஸ்தா²தும் த்வம் புநரபி ஸகே² ப்ரக்ரமேதா:² ப்ரபா⁴தே

ஸ்வாத்மக்லேஶ:ஸுஹ்ரு’து³பக்ரு’தௌ த்வாத்³ரு’ஶாநாம் ஸுகா²ய ॥ 59॥
பத்³மோபாந்தாது³ஷஸி ரமணே ப்ராப்நுவத்யேவ பார்ஶ்வம்

மத்⁴யே மாரஜ்வரபரவஶாம் வீக்ஷமாணோ ரதா²ங்கீ³ம் ।
தூ³ரம் ப்ராப்தே மயி விதி⁴வஶாத்³தூ³யமாநாம் ஸகீ²ம் தே

ஸ்மாரம் ஸ்மாரம் த்³விகு³ணக³மநோத்ஸாஹ ஏவ த்⁴ருவம் ஸ்யா: ॥ 60॥
த்³ரு’ஷ்ட்வா தே³வம் பரிஸரஜுஷம் ஶம்ப³ரே பா³லக்ரு’ஷ்ணம்

லோபாமுத்³ராஸக²திலகிதம் தி³ங்முக²ம் பூ⁴ஷயிஷ்யந் ।
கோலாநேலாவநஸுரபி⁴லாந் யாஹி யத்ர ப்ரத²ந்தே

வேலாதீதப்ரதி²தவசஸ: ஶங்கராத்³யா: கவீந்த்³ரா: ॥ 61॥
உந்மஜ்ஜத்³பி: ⁴ புநரிவ ஜவாத் பக்ஷவத்³பி⁴ர்கி³ரீந்த்³ரை-
ர்வ்ரு’ந்தை³ர்நாவாம் பு⁴ஜபடலிகோட்³டா³மரைர்கா³ஹ்யமாநம் ।

லக்ஷ்மீஜாநே: ஶயநஸத³நம் புஷ்பவாடம் புராரே:
பாகஸ்தா²நம் நிகி²லமருதாம் பஶ்ய வாராந்நிதா⁴நம் ॥ 62॥

முக்தாஜாலைர்த⁴வளபுலிநம் வீசிமாலாவிகீர்ணை:

கூலாத்⁴வாநம் குஸுமிததருஸ்நிக்³த⁴மாலம்ப³மாந: ।
தே³ஶாத்³தே³ஶம் வ்ரஜஸி குதுகோத்தாநமுக்³தா⁴நநாநாம்

வாமாக்ஷீணாம் நயநசுலகை:ஸாத³ரம் பீயமாந: ॥ 63॥
குர்யாத் ப்ரீதிம் தவ நயநயோ:குக்குடக்ரோட³நாம

ப்ராஸாதா³க்³ரோல்லிகி²தக³க³நம் பத்தநம் தத் ப்ரதீதம் ।
யத்³தோ³ர்வீர்யத்³ரடி⁴மகரதீ³பூ⁴தராஜந்யவீரா:
ஶூராக்³ரண்ய: ஶிக²ரிஜலதி⁴ஸ்வாமிந: பாலயந்தி ॥ 64॥

கே³ஹே கே³ஹே நவநவஸுதா⁴க்ஷாலிதம் யத்ர ஸௌத⁴ம்
ஸௌதே⁴ ஸௌதே⁴ ஸுரபி⁴குஸுமை: கல்பிதம் கேலிதல்பம் ।

தல்பே தல்பே ரஸபரவஶம் காமிநீகாந்தயுக்³மம்
யுக்³மே யுக்³மே ஸ க²லு விஹரந் விஶ்வவீரோ மநோபூ: ⁴ ॥ 65॥

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

வ்யர்த²ம் கர்ணே நவகுவலயம் வித்³யமாநே கடாக்ஷே
பா⁴ரோ ஹார:ஸ்தநகலஶயோர்பா⁴ஸுரே மந்த³ஹாஸே ।

யத்ர ஸ்நிக்³தே⁴ஷ்வபி கசப⁴ரேஷ்வேணஶாபே³க்ஷணாநாம்
மாத்³யத்³ப்⁴ரு’ங்கே³ஸதி பரிமலே மங்க³ளாய ப்ரஸூநம் ॥ 66॥

யத்ர ஜ்ஞாத்வா க்ரு’தநிலயநாமிந்தி³ராமாத்மகந்யாம்
மந்யே ஸ்நேஹாகுலிதஹ்ரு’த³யோ வாஹிநீநாம் விவோடா⁴ ।

தத்தத்³த்³வீபாந்தரஶதஸமாநீதரத்நௌக⁴பூர்ணம்
நௌகாஜாலம் முஹுருபஹரந் வீசிபி: ⁴ ஶ்லிஷ்யதீவ ॥ 67॥

தத்ஸௌதா⁴க்³ரேஷ்வருணத்³ரு’ஷதா³ம் ஸாந்த்³ரஸிந்தூ³ரகல்பம்
தேஜ:புஞ்ஜம் கிஸலயதி⁴யா சர்விதும் மாரபே⁴தா:² ।

த்³ரு’ஷ்ட்வா வாதாயநவிநிஹிதைர்லோசநாப்³ஜைஸ்தருண்யோ
வல்க³த்³வக்ஷோருஹமுபசிதைர்ஹஸ்ததாலைர்ஹஸேயு: ॥ 68॥

க்ரு’ஷ்ட்வா த்³ரு’ஷ்டிம் கத²மபி தத: கௌதுகாநாம் நிதா³நா-
து³ட்³டீ³யேதா:² பதி² விடபிநாம் புஷ்பமாத்⁴வீம் லிஹாந: ।

ஹாரம் ஹாரம் மத³நப்ரு’தநாகாஹலை: கண்ட²நாதை³-
ருத்கண்டா²நாம் ஜநபத³ம்ரு’கீ³லோசநாநாம் மநாம்ஸி ॥ 69॥

ப்³ரஹ்மாப்⁴யாஸப்ரஶமிதகலீந் ப்ராப்ய தீ³ப்ராந் ப்ரகாஶாந்
ஶ்வேதாரண்யம் வ்ரஜ ப³ஹுமதம் தா⁴ம ம்ரு’த்யுஞ்ஜயஸ்ய ।

த்³ரு’ஷ்ட்வா தூ³ரே ஸக்ரு’த³பி ஜநா யந்ந பஶ்யந்த்யவஶ்யம்
ம்ரு’த்யோர்வக்த்ரம் நிடிலக⁴டிதப்⁴ரூகுடீகம் கதா³சித் ॥ 70॥

ஸேவ்யம் ஶம்போ⁴ரருணமுரஸஸ்தாட³நாத்³த³ண்ட³பாணே:

பாதா³ம்போ⁴ஜம் ஶிக²ரிதநயாபாணிஸம்வாஹயோக்³யம் ।
யேநாக்ராந்தே ஸதி கி³ரிபதௌ லோஷ்டமாநாஸ்யசக்ர-
ஶ்சக்ரந்தா³த:⁴க்ரு’தபு⁴ஜவநோ ரக்ஷஸாம் சக்ரவர்தீ ॥ 71॥

பார்ஶ்வே யஸ்ய ப்ரவஹதி நிலா நாம கல்லோலிநீ ஸா
ஸந்த்⁴யாந்ரு’த்தப்⁴ரமிஷு பதிதா மஸ்தகாஜ்ஜாஹ்நவீவ ।

நாவாக்ஷேத்ரப்ரணயி ரமயாக்ராந்ததோ³ர்மத்⁴யமாஸ்தே
கூலே யஸ்யா:குவலயத³லஶ்யாமலம் தா⁴ம கிஞ்சித் ॥ 72॥

ஸாகம் காந்தைர்மிலதி லலிதம் கேரலீநாம் கத³ம்பே³
மத்ப்ரேயஸ்யா: ப்ரியஸக² மஹாமாக⁴ஸேவாக³தாயா: ।

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

பாயம் பாயம் முக²பரிமலம் மோஹநம் யத்ர மத்தா:
ப்ராயோऽத்³யாபி ப்⁴ரமரகலபா⁴ நைவ ஜிக்⁴ரந்தி பத்³மாந் ॥ 73॥

ஶைவாலௌக⁴ச்சு²ரிதகமலா ஸைகதஸ்ரம்ஸிஹம்ஸா
நீதா கார்ஶ்யம் தபநகிரணைர்வாஸரேஷ்வேஷு ஸிந்து: ⁴ ।

ஆகீர்ணாஸ்யாமலகநிகரை: ஶ்ரோணிவிப்⁴ரம்ஶிகாஞ்சீம்
மந்யே தீ³நாம் விரஹத³ஶயா ப்ரேயஸீம் மேऽநுயாயாத் ॥ 74॥

ஶாஸ்தா தஸ்யா யதி³ தடபதை:² ஶம்ப³ரக்ரோட³வாஸீ
திஷ்ட²ந்நஶ்வே ஜவிநி ம்ரு’க³யாகௌதுகீ ஸஞ்சரேத ।

லும்பேஸ்தஸ்ய ஶ்ரமஜலகணாந் கோமலை: பக்ஷவாதை-
ர்பூ⁴யாத் ப்ரீத்யை லகு⁴ ச ஸமயே ஸேவநம் ஹி ப்ரபூ⁴ணாம் ॥ 75॥

ஸர்வோத்க்ரு’ஷ்டா ஜக³தி விதி³தா: கேரலேஷு த்³விஜேந்த்³ரா
வல்லீகௌண்யோஸ்தத³பி மஹிமா காபி மத்⁴யஶ்ரிதாநாம் ।

தத்ராப்யஸ்யா:ஸலிலபவநா யத்ர யத்ர ப்ரத²ந்தே
தேஷாம் தேஷாமதிஶயஜுஷ: ஶீலவித்³யாநுபா⁴வா: ॥ 76॥

ஈஷ்டே தேஷாம் ஸ்துதிஷு ந கு³ரு: கா கதா²ல்பீயஸாம் நோ
ப்⁴ராதர்பூ⁴ய: ஶ‍்ரு’ணு பரிமிதம் ப்ரஸ்துதாத்³யாவஶேஷம் ।

தாமுத்தீர்ண:ஸரிதமம்ரு’தஸ்யந்தி³மாகந்த³வ்ரு’ந்தா³ந்
தே³ஶாந் பூதாந் பத கு³ணக³ணைர்நேத்ரநாராயணீயை: ॥ 77॥

ய: ப்ராக்பாணிக்³ரஹணஸமயே ஶம்பு⁴நா ஸாநுகம்பம்
ஹஸ்தே க்ரு’த்வா கத²மபி ஶநைரஶ்மப்ரு’ஷ்டே² ந்யதா⁴யி ।

த்³ரஷ்டவ்யோऽஸௌ கிஸலயம்ரு’து³ர்முக்திபுர்யாலயாயா:
காத்யாயந்யா மஹிஷமத²நோட்³டா³மர: பாத³பத்³ம: ॥ 78॥

கிஞ்சித்பூர்வம் ரணக²லபு⁴வி ஶ்ரீமத³த்⁴யக்ஷயேதா²-
ஸ்தந்மீமாம்ஸாத்³வயகுலகு³ரோ:ஸத்³ம புண்யம் மஹர்ஷே: ।

வித்³வத்³வ்ரு’ந்தே³ விவதி³துமநஸ்யாக³தே யத்ர ஶஶ்வ-

த்³வ்யாக்²யாஶாலாவலபி⁴நிலயஸ்திஷ்ட²தே கீரஸங்க:⁴ ॥ 79॥
ஶாஸ்த்ரவ்யாக்²யா ஹரிஹரகதா²ஸத்க்ரியாப்⁴யாக³தாநா-
மாலாபோ வா யதி³ஸஹ பு³தை⁴ராக்ஷிபேத³ஸ்ய சேத: ।

தத்³விஸ்ரப்³த⁴த்³விஜபரிவ்ரு’தே நிஷ்குடாத்³ரௌ நிஷண்ண:

கோகூயேதா:²ஸ க²லு மது⁴ராம் ஸூக்திமாகர்ண்ய துஷ்யேத் ॥ 80॥

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

ஶ்லாக்⁴யச்ச²ந்த³ஸ்தி²திமயி மயா ஶோப⁴நேऽர்தே² நியுக்தம்
ஶ்ராவ்யம் ஶப்³தை:³ஸரஸஸுமநோபா⁴ஜமப்⁴ராந்தவ்ரு’த்திம் ।

தூ³ரப்ராப்த்யா ப்ரஶிதி²லமிவ த்வாம் ஸகே² காவ்யகல்பம்
தீ⁴மாந் பஶ்யேத் ஸ யதி³ நநு தே ஶுத்³த⁴ ஏவ ப்ரசார: ॥ 81॥

பார்ஶ்வாத³ஸ்ய ப்ரசலிதவத: பாவநாநாஹரந்த:
குந்த³ஸ்வச்சா²ந் வ்ரு’ஷபதிமுகா²ஸக்தரோமந்த²பே²நாந் ।

சி²ந்த்³யுஸ்தாபம் தவ வ்ரு’ஷபுரீஸங்கி³ந: ஶங்கராங்க-
க்ரீட³த்³கௌ³ரீகசதரலநோத்³க³ந்த⁴யோ க³ந்த⁴வாஹா: ॥ 82॥

பூர்வோ பா⁴க:³ஸ்தநப⁴ரநத: ப்ரேக்ஷ்யதே சேச்சலாக்ஷ:

பஶ்சாத்³பா⁴கோ³லலிதசிகுரோ த்³ரு’ஶ்யதே நோ நிதம்பீ³ ।
இத்த²ம் கௌ³ர்யா யுக³பது³ப⁴யம் த்³ரஷ்டுகாமோऽஷ்டமூர்தி-
ர்மூர்தித்³வந்த்³வம் வஹதி ப⁴க³வாந் ய:ஸ முக்த்யை நிஷேவ்ய: ॥ 83॥

பூ⁴ஷாபோ⁴கி³ஶ்வஸிதபவநை: பா⁴லநேத்ரே ப்ரதீ³ப்தே
ஸ்விந்நஸ்யேந்தோ³ரம்ரு’தப்ரு’ஷதைரூர்ஜிதம் நிர்க³லத்³பி: ⁴ ।

மௌலௌ யஸ்ய த்³ருஹிணஶிரஸாம் மண்ட³லம் மண்ட³பாந்த:-
க்ஷ்மாதே³வாநாம் ஶ்ருதிபத³ஜுஷாம் ஸம்ஶயாநுச்சி²நத்தி ॥ 84॥

த்³வாரோபாந்தஸ்தி²திக்ரு’த³ணிமாபாங்க³த³த்தேஹிதார்தை²-
ராஶாபாலைர்நிபி³டி³தப³ஹி:ப்ராங்க³ணம் ஸேவமாநை: ।

தஸ்யாதூ³ரே கநகப⁴வநம் பக்ஷபாதாத் ப்ரவிஷ்ட:
ஸம்பந்மூர்திம் ப்ரணம கி³ரிஜாம் ஸா ஹி விஶ்வஸ்ய மாதா ॥ 85॥

ஸம்ஸர்பத்³பி⁴ஸ்தநுருசிப⁴ரை:ஸங்க³மக்³ராமஶௌரே-
ஸ்தாபிஞ்சா²பை: ⁴ ஸ்தப³கிததலம் கா³ஹமாநோ விஹாய: ।

துல்யச்சா²யஸ்ம்ரு’தநவதமாலாவலீவாஸஸௌக்²யோ
மந்யே லோகை:க்ஷணமிவ ப்ரு’த²ங்நோ விபா⁴விஷ்யஸே த்வம் ॥ 86॥

காலீவாஸம் ப⁴ஜ பதி² மஹத் காநநம் யத்ர ஶஶ்வத்
ஸேவாயாதே த்ரித³ஶநிகரே ஶ்ராத்³த⁴தே³வௌபவாஹ்யம் ।

பூ⁴தைர்பே⁴த்³யோ ப³லிமஹிஷ இத்யுத்³ப⁴டை: க்ரு’ஷ்டஶ‍்ரு’ங்கே³
ரஜ்ஜுக்³ராஹம் ருத³தி விஜயா ரூட⁴ஹாஸம் ருணத்³தி⁴ ॥ 87॥

ரம்யாம் ஹர்ம்யத்⁴வஜபடமருத்³வீஜிதப்³ரத்⁴நயுக்³யா-

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

மக்³ரே பஶ்யாஞ்ஜநக²லபுரீமாஶ்ரிதாம் ஶங்கரேண ।
யத்ராஶ்லிஷ்டோ வரயுவதிபி⁴ஶ்சும்ப³தி ஸ்விந்நக³ண்ட³ம்

சூர்ணீவாத: ப்ரிய இவ ரதிஶ்ராந்தமாஸ்யாரவிந்த³ம் ॥ 88॥
ஸா ச ப்ரேக்ஷ்யா ஸரித³நுபத³ம் யத்ர கல்மாஷிதாயாம்

மஜ்ஜந்மாஹோத³யபுரவதூ⁴கண்ட²கஸ்தூரிகாபி: ⁴ ।
ரக்தா: பத்³மா:குவலயவநீஸாம்யமாபத்³யமாநா

விஜ்ஞாயந்தே ஸ்பு²டமஹிமதா⁴மோத³யே ஜ்ரு’ம்ப⁴மாணே ॥ 89॥
சாருஸ்வச்சா² ஶப²ரநயநா சக்ரவாகஸ்தநஶ்ரீ:

கல்லோலப்⁴ரூ: கமலவத³நா கம்ரஶௌவாலகேஶா ।
ஸம்ஸேவ்யா ஸ்யாத் ஸரஸமது⁴ரா ஸாநுகூலாவதீர்ணை-

ர்து³ர்கா³ஹாந்யைரிதி ஹி ஸரணி: காபி கா³ம்பீ⁴ர்யபா⁴ஜாம் ॥ 90॥
த்வய்யாகாஶே ஸுப⁴க³ தடிநீம் லம்ப³மாநே ஸலீலம்

பி³ம்ப³ம் த்³ரு’ஷ்ட்வா பயஸி மணிப⁴ங்கா³மலே கம்பமாநம் ।
வீசீவேக³ப்ரசலத³ஸிதாம்போ⁴ஜிநீகு³ச்ச²பு³த்³த்⁴யா

கூஜம் கூஜம் மது⁴ரமலய: கோகில வ்யாலபேரந் ॥ 91॥
தீரம் தஸ்யா: ப்ரதி க³தவதோ த³க்ஷிணம் தத்க்ஷணம் தே

தே³ஶ:ஸர்வாதிஶயிவிப⁴வோ த்³ரு’க்பதே²த: ப்ரதே²த ।
தாம் ஜாநீயா தி³ஶி தி³ஶி ஜயந்தாக்²யயா க்²யாயமாநாம்

ப்ரத்யாதி³ஷ்டத்ரிதி³வநக³ரப்ராப⁴வாம் ப்ராப்யபூ⁴மிம் ॥ 92॥
பா³லோத்³யாநை:ஸமத³மஹிலாபு⁴க்தவல்லீநிகுஞ்ஜை:
கேலீஹம்ஸக்ஷுபி⁴தநக³ரப்⁴ராந்தப்⁴ரு’ங்கை:³ஸரோபி: ⁴ ।

ரத்நஶ்ரேணீக⁴டிதஶிக²ரைகோ³புரை:ஸா புரீ தே
ப்ராய: ப்ரஜ்ஞாப⁴ரண ஸுக³மா ஸ்யாத³நாவேதி³தாபி ॥ 93॥

உத்தரபா⁴க:³
லக்ஷ்மீஜந்மஸ்தி²திமநுபமை: பூரிதாம் ரத்நஜாலை-

ர்பூ⁴ப்⁴ரு’த்³க³ர்பா⁴ம் ப்ரகடிதகலேஶோத³யஶ்லாக்⁴யவ்ரு’த்³தி⁴ம் ।
பாதோ²ராஶேஸ்தநுமிவ பராம் மந்யமாநோ விஶாலாம்

யாமத்⁴யாஸ்தே ஸ க²லு நிக³மாம்போ⁴ஜப்⁴ரு’ங்கோ³ ரதா²ங்கீ³ ॥ 1॥
வக்த்ரௌபம்யம் வஹதி விமலம் பஶ்ய பார்ஶ்வே ஸுதா⁴ம்ஶோ:

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

பஶ்சாத்³பா⁴க³ம் ஸுமுகி² ரமணைரித்த²மாவேத்³யமாநா: ।
ஹர்ம்யே யஸ்யாம் ஹரிணநயநா:குர்வதேऽஸ்மிந் கலங்கம்

த்³ரு’ஷ்ட்வா ஸேர்ஷ்யா இவ குவலயாத்⁴யேயஶோபை⁴ரபாங்கை:³ ॥ 2॥
வீத்²யாம் வீத்²யாம் வலரிபுஶிலாப⁴ங்க³ப³த்³த⁴ஸ்த²லாயாம்

ஸம்மூர்ச²த்³பி: ⁴ கிரணபடலைஸ்த்வத்³க³ருஜ்ஜாலநீலை: ।
யத்ராரப்³தே⁴ தி³நகரகரைரப்யஹார்யேऽந்த⁴காரே

லோலாக்ஷீணாம் ப⁴வதி தி³வஸே நிர்விஶங்கோऽபி⁴ஸார: ॥ 3॥
யஸ்யாம் ராத்ரௌ யுவதிவத³நாம்போ⁴ஜஸௌந்த³ர்யசௌர்யாத்

ஸத்யம் ஸௌத⁴த்⁴வஜபடஶிகா²க்⁴ரு’ஷ்டபி³ம்பே³ஹிமாம்ஶௌ ।
த்³ரு’ஷ்ட்வா க்ரு’ஷ்ணம் கிணமணிகணம் ஹந்த கா³ட⁴ம் ப்ரரூட⁴ம்

மூடோ⁴ லோகோ வத³தி ஶஶகோ ரோஹிதோऽந்யத்ததே²தி ॥ 4॥
வீசீக்ஷிப்தா இவ ஸுரது⁴நீபா³லஶைவாலமாலா

யத்ரோதீ³ர்ணா மரதகருசஶ்சந்த்³ரஶாலாதலேப்⁴ய: ।
கா⁴ஸப்⁴ராந்த்யா க³க³நபத³வீதீ³ர்க⁴பாந்தா²யமாநா-
ஶ்சஞ்சத்ப்ரோத²ம் தரணிதுரகா³ஶ்சர்விதும் ப்ராரப⁴ந்தே ॥ 5॥

யத்ரோத்³யாநே மலிநிததி³ஶாகுஞ்ஜபுஞ்ஜே தரூணாம்
ஶ‍்ரு’ங்கே³லக்³நா ப்⁴ரமரபடலீநிர்விஶேஷா: பயோதா:³ ।

வாபீஷ்வம்பூ³ந்யதி⁴கஸுரபீ⁴ண்யுத்ஸ்ரு’ஜந்தி ஸ்வகாலே
ஸோபாநாக்³ரஸ்ப²டிககிரணோஜ்ஜ்ரு’ம்ப⁴ணாம்ரேடி³தாநி ॥ 6॥

அந்யாமக்³ரே மம மணிக்³ரு’ஹே பு⁴க்தவாநித்யவாதீ³-
ர்முக்³தே⁴ காந்தோ த்⁴ரு’தநக²பதா³ பி⁴த்திலீநா கிமேஷா ।

இத்த²ம் யஸ்யாம் ஸ்மிதலவஜுஷோ ஹ்ரேபயந்தே நவோடா⁴ம்
ஸக்²யஸ்தஸ்யாஸ்தநுமநுபமாம் பி³ம்பி³தாம் த³ர்ஶயந்த்ய: ॥ 7॥

சில்லீவல்யா த⁴நுஷி க⁴டிதே க்ஷிப்த ஏவேக்ஷுகாண்டோ³
நேத்ரோபாந்தே வஹதி ஶரதாம் ந்யஸ்தமேவாரவிந்த³ம் ।

ரோமாவல்யாமபி கு³ணத³ஶாம் யத்ர பி³ம்பா³த⁴ராணாம்
பி³ப்⁴ராணாயாம் மத³நவிபு⁴நா ப்⁴ரம்ஶிதைவாலிமாலா ॥ 8॥

ஶ‍்ரு’ங்கா³ராப்³தி⁴ப்லவ இவ க³லத்³வேணி கம்ப்ரஸ்தநம் தத்
ப்⁴ரஶ்யந்நீவி ஸ்தி²தமிதி விடா வீக்ஷ்ய ஸம்ஶ்லிஷ்ய யத்ர ।

முக்³தா⁴க்ஷீணாம் முகுலிதத்³ரு’ஶாம் மோஹநாட³ம்ப³ராந்தே

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

பூ⁴ய: ஶ்ராந்தம் புநரபி ரதோத்³யோக³முத்³வேலயந்தி ॥ 9॥
யஸ்யாம் மேகா⁴ ஹரிமணிஶிலாஹர்ம்யபர்யந்தபா⁴ஜோ

ந ஜ்ஞாயேரந் ஶ்ரவணஸுப⁴க³ம் க³ர்ஜிதம் சேந்ந த³த்³யு: ।
வித்³யுத்³வல்லீ புநரபி நவாரப்³த⁴ஸம்போ⁴க³லீலா-
வேல்லத்காந்தாவிபுலஜக⁴நஸ்ரஸ்தகாஞ்சீஸமைவ ॥ 10॥

தஸ்யாம் லக்ஷ்மீரமணநிலயம் த³க்ஷிணேநேக்ஷணீயம்
மத்காந்தாயா:ஸத³நமபி⁴தோ வேஷ்டிதம் ரத்நஸாலை: ।

மத்⁴யே ஸௌத⁴ம் கநகக⁴டிதம் பி³ப்⁴ரதூ³ட⁴ச்ச²தௌ³கே⁴
யஸ்மிந்நம்போ⁴ருஹ இவ கநத்கர்ணிகே கே²லதி ஶ்ரீ: ॥ 11॥

மாஹாபா⁴க்³யம் ரதிபதிபு⁴ஜாட³ம்ப³ர: பௌநருக்த்யாத்
கல்யாணௌக: ⁴ ஸ்பு²ரதி ரஸிகாநந்ததாப்யத்ர ஹீதி ।

ஏஷாமாத்³யக்ஷரக³ணமுபாதா³ய ப³த்³தே⁴ந நாம்நா
மாந்யம் மாரக்கரநிலயநம் யத்கவீந்த்³ரா க்³ரு’ணந்தி ॥ 12॥

லீலாவாபீ லஸதி லலிதா தத்ர ஸோபாநமார்கே³
மாணிக்யாம்ஶுஸ்பு²ரணஸததஸ்மேரநாலீகஷண்டா³ ।

யத்ராயாந்த்யா: பயஸி விமலே ஸ்நாதுமஸ்மத்ப்ரியாயா
மந்யே யாநாப்⁴யஸநவித⁴யே மல்லிகாக்ஷா வஸந்தி ॥ 13॥

தஸ்யாஸ்தீரே புநருபவநம் தத்ர சூதோऽஸ்தி போத-
ஸ்த்வஜ்ஜதீயை: பிக பரிவ்ரு’த: பல்லவாஸ்வாத³லுப்³தை:⁴ ।

பார்ஶ்வே சாஸ்ய ஸ்தப³கநமிதா மாத⁴வீமுக்³த⁴வள்லீ
ப்ரேயஸ்யா மே பரிணயமஹம் ப்ராபிதௌ ஸாத³ரம் யௌ ॥ 14॥

தஸ்யாதூ³ரே மரதகதலே ஹேமப³த்³தா⁴லவால:

ஸிக்தோ மூலே ஹிமஜலப⁴ரைஶ்சம்பக: கஶ்சிதா³ஸ்தே ।
லப்³த்⁴வா ஸக்²யாஸ்தவ ஸ ஸுக்ரு’தீ ஸ்மேரவக்த்ராப்³ஜராக³ம்

ஸூதே தஸ்யாஸ்தநுலதிகயா துல்யவர்ணம் ப்ரஸூநம் ॥ 15॥
க்ரீடா³ந்ரு’த்தே ப⁴வநஶிகி²நாம் தூ³ரமுக்தாஹிஸங்கா³
ஸாந்த்³ரச்சா²யாஹ்ரு’தரவிகரா தத்ர பாடீரவாடீ ।

மத்⁴யே தஸ்யாம் ஸ க²லு லதிகாமண்ட³போ ரத்நபூ⁴மி:

ஶஶ்வத்³யஸ்மிந் கிமபி வலதி ஸ்மாவயோ: ப்ரேமவல்லீ ॥ 16॥

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

ஸ்நிக்³த⁴ஸ்கந்த⁴ஸ்ருதமது⁴ரஸ: கிஞ்ச தஸ்யோபகண்டே²
கூஜத்³ப்⁴ரு’ங்க:³குரவகதருர்ய:குரங்கே³க்ஷணாயா: ।

காலே காலே கரிகரஶிரோவிப்⁴ரமாப்⁴யாம் பு⁴ஜாப்⁴யா-
மாஶ்லிஷ்டாங்கோ³ வஹதி முகுலச்ச²த்³மநா ரோமபே⁴தா³ந் ॥ 17॥

ஸ்தா²நேஷ்வேஷு க்வசந கதி²தேஷூத்ஸுகா புஷ்பஶய்யா-
மத்⁴யாஸீநா பரிஜநக்ரு’தாம் ஸா ந சேதீ³க்ஷிதா ஸ்யாத் ।

ப்ராஸாதோ³ऽஸ்யா: பரமபி⁴மத: கோऽபி மாஹேந்த்³ரநீல-

ஸ்தஸ்மிந் த்³ரு’ஶ்யா தடிதி³வ க⁴நே சாருரூபா ப்ரியா மே ॥ 18॥
ஸா நேத்ராணாமம்ரு’தகு³லிகா ஸ்ரு’ஷ்டிஸாரோ விதா⁴து:
ஸௌந்த³ர்யேந்தோ:³ ப்ரத²மகலிகா தீ³பிகா பூ⁴ததா⁴த்ர்யா: ।

கந்த³ர்பஸ்ய த்ரிபு⁴வநவிபோ: ⁴ காஞ்சநீ கேதுயஷ்டி:
ஶ‍்ரு’ங்கா³ராப்³தே: ⁴ ஶஶத⁴ரகலா ஜீவிதம் மே த்³விதீயம் ॥ 19॥

பஶ்யந்நேநாம் ப³ஹலஸுஷமாமண்ட³லாந்தர்நிமக்³நாம்
மத்⁴யேऽந்யாஸாமபி சலத்³ரு’ஶாம் ஜ்ஞாஸ்யஸே நோ கத²ம் த்வம் ।

ஜ்தோத்ஸ்நாஜாலஸ்நபிதபு⁴வநா தாரகாணாம் ஸமீபே
சாந்த்³ரீ மூர்தி: கத²ய ஜக³தோ ஜ்ஞாப்யதே கேந ராத்ரௌ ॥ 20॥

ஸாந்த்³ராமோத³ஸ்திமிரநிகரஶ்சந்த்³ரமா நிஷ்கலங்க:
ஶைலௌ ஹைமௌ ப்⁴ரமரபடலீகீலிதோ வ்யோமபா⁴க:³ ।

கம்ரம் சக்ரம் ம்ரு’து³கரிகரத்³வந்த்³வமப்³ஜே ஸலீலே
ஸர்வம் சைதந்மத³நக⁴டிதம் ஸௌம்ய ஸம்பூ⁴ய ஸாபூ⁴த் ॥ 21॥

நீசீகுர்வந்த்யலஸவலிதா நேத்ரபாதா:குரங்கா³ந்
வீசீக³ர்வம் ஹரதி நிகி²லம் விப்⁴ரமாந்தோ³லிதா ப்⁴ரூ: ।

பாணீ கல்பத்³ருமகிஸலயப்ராப⁴வம் ந க்ஷமேதே
வாணீ தஸ்யா வஹதி ப⁴வதாம் பஞ்சமைர்பா³லமைத்ரீம் ॥ 22॥

ஸா காந்திஶ்சேத்³த்³ரவதி கநகம் தந்முக²ம் சேத் க இந்து:³
ஸா சேத்³ பி³ம்பா³த⁴ரமது⁴ரதா திக்ததாமேதி மாத்⁴வீ ।

ஸா வா தஸ்யா யதி³ தநுலதா மாலதீ லோஹதுல்யா
தௌ சேதூ³ரூ கநககத³லீஸ்தம்ப⁴யோ: க்வாபி ட³ம்ப: ⁴ ॥ 23॥

உக்தேஷ்வேவ ப்ரஸஜதி புநர்நவ்யலாவண்யஸாரே-
ஷ்வங்கே³ஷ்வஸ்யா மம கத²யதோ ஹந்த வாசாம் ப்ரவ்ரு’த்தி: ।

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

தாத்³ரு’க்³பூ⁴தே மநஸி விவஶே கிந்நு குர்வீத ஸேயம்
யத்³யச்சேதோ விம்ரு’ஶதி கி³ராம் தத்ததே³வாபி⁴தே⁴யம் ॥ 24॥

அத்³ய ப்ராய: ப்ரணயிநி மயி ப்ரோஷிதே பா⁴க்³யதோ³ஷாத்
கல்பப்ராயைரஹஹ தி³வஸைரேபி⁴ருத்கண்ட²மாநா ।

ஸஞ்ஜாயேத ப்ரப³லவிரஹோத்³வேஜிதா பேஶலாங்கீ³
மூர்ச²த்³க⁴ர்மஜ்வரபரவஶா நீலகண்டீ²வ கி²ந்நா ॥ 25॥

யத்ராபாங்க³த்³யுதிகவசிதே கிஞ்சிது³த்ஸார்ய கேஶாந்
த³த்த: ப்ரேம்ணா தி³நமநு மயா தீ³ர்கி⁴காரக்தபத்³ம: ।

தஸ்மிந்நஸ்யா ப⁴வதி நியதம் ஹந்த சிந்தாகுலாயா
க³ண்ட³ந்யஸ்த: கரகிஸலய: கர்ணஜாஹேऽவதம்ஸ: ॥ 26॥

பக்ஷ்மஸ்பந்த:³ஸமஜநி ஸகே² பஶ்யதோர்மாம் யயோ: ப்ராங்-
நிஷ்பத்ராக்ரு’ந்மயி து விதி⁴நா தாத்³ரு’ஶே தூ³ரநீதே ।

அந்தர்பா³ஷ்பச்சு²ரணநிப்⁴ரு’தே ஸாம்ப்ரதம் தே ம்ரு’கா³க்ஷ்யா
நேத்ரே த⁴த்தஸ்துஹிநகணிகாத³ந்துராம்போ⁴ஜதை³ந்யம் ॥ 27॥

ஸாந்த்³ராமோத³ம் ஸபடு ஸத³யம் ஸஸ்மரம் ஸாநுதர்ஷம்
ஸம்போ⁴கா³ந்தே முஹுரபி மயா ஸாத³ரம் சும்பி³தோ ய: ।

நர்மாலாபஸ்மிதலவஸுதா⁴ஸேசநைர்முச்யமாந-
ஸ்தாம்யத்யுஷ்ணஶ்வஸிதபவநை: ஸோऽதி பி³ம்பா³த⁴ரோऽஸ்யா: ॥ 28॥

க்ரீடா³ஶைலௌ மத³நந்ரு’பதே: காந்திபூரஸ்ய கோகௌ
ஸ்யாதாம் தஸ்யா த்⁴ருவமுரஸிஜௌ கிஞ்சிதா³பாண்டு³மூலௌ ।

மத்³விஶ்லேஷ: ஶரது³டு³நிபா⁴ம் த்யாஜயந் ஹாரமாலாம்
மந்யே பீ⁴தோ விதரதி தயோரஶ்ருதா⁴ராபி⁴ரந்யாம் ॥ 29॥

பூ⁴ஷாஸ்வாஸ்தா²ம் யத³பி ஜஹதீ தாம் வஹத்யேவ காஞ்சீம்
க்³ராஹம் க்³ராஹம் ப்ரு’து² ப்ரு’து² மயா மௌக்திகம் கு³ம்பி⁴தா யா ।

ஶ்ரோணீபி³ம்பே³ஸுமஹதி தயா பூ⁴ஷிதே கோமலாங்க்³யா:
ஸாலாவீதாம் ஸ கில மத³நோ மந்யதே ராஜதா⁴நீம் ॥ 30॥

மச்சிதாக்²யத்³விபநியமநாலாநயோர்த்³வந்த்³வமூர்வோ:
ஶ்ரோணீபா⁴ராத³லஸமது⁴நா ஜாயதே கி²ந்நகி²ந்நம் ।

ஆரப்³தா⁴நாம் ஹர ஹர மயா யத்ர ஸம்வாஹநாநாம்
நித்யம் ஜாதா நிரவதி⁴ரஸா: கேऽபி கேऽப்யந்தராயா: ॥ 31॥

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

ஆத்³வாராந்தம் மத³பி⁴க³மநாஶங்கயா சஞ்சலாக்ஷ்யா
யாதாயாதை: கிஸலயநிபௌ⁴ க்லிஶ்யத: பாத³பத்³மௌ ।

மித்²யாகோ³த்ரஸ்க²லநமஸக்ரு’த் ப்ரஸ்துதம் ஹந்த யாப்⁴யாம்
லப்³து⁴ம் பாத³ப்ரணதிஷு மயா ஹந்த ஸந்தாட³நாநி ॥ 32॥

யத்³யப்யஸ்யா: க்ரஶயதி வபுர்வல்லரீம் தீ³ப்யமாநோ
விஶ்லேஷாக்³நிர்த்³விகு³ணயதி தாம் கிந்து லாவண்யலக்ஷ்மீம் ।

தப்தாம் தப்தாம் நயதி நிதராம் தாநவம் ஜாதவேதா³
ஹைமீம் லேகா²மபி து ஜநயத்யேவ வர்ணப்ரகர்ஷம் ॥ 33॥

ப்ரு’த்²வீரேணூநலகநிகரே நேத்ரயோர்பா³ஷ்பபூரம்
ஹஸ்தே க³ண்ட³ம் ஸிதபி³ஸலதாஹாரஜாலம் ஸ்தநாக்³ரே ।

ஶ்ரோண்யாம் க்ஷௌமம் மலிநமஸ்ரு’ணம் ஸா வஹத்யேவ ஹந்தே-
த்யாஸ்தாமேதத்³ப³ஹுவிலபிதைர்மாஸ்து காலாதிபாத: ॥ 34॥

ஸ்தி²த்வா சூதே ப்ரத²மகதி²தே முக்³த⁴காந்தாத⁴ராப⁴ம்
த³ஷ்ட்வா ஸ்வைரம் கிஸலயமத² ப்ரேக்ஷணீயா த்வயா ஸா ।

ப்ரு’ச்ச²ந்தீ வா மலயவபநம் ப்ரஶ்ரயாந்மத்ப்ரவ்ரு’த்திம்
மத்³வ்ரு’த்தாந்தம் கத²ய கடி²நஸ்யேதி வா ப்ரார்த²யந்தீ ॥ 35॥

சி²ந்தே தாபம் ஹிமஜலமயீ சாந்த³நீ கிந்நு சர்சா
மந்த³ஸ்பந்தா:³ கிமு ஸுக²கரா மாருதாஶ்சாமராணாம் ।

ப்ரு’ச்ச²ந்தீநாமிதி ஸவயஸாம் ஸாதிரேகேऽபி தாபே
ஸ்மித்வா ரம்யம் ஸகலமிதி வா சித்தமாஶ்வாஸயந்தீ ॥ 36॥

ப்ரஸ்பந்த³ந்தே மலயபவநா ருந்தி⁴ ஜாலம் கவாடை:
ஶம்போ⁴ர்நாம்நா ஶரக³ணமுசம் பீ⁴ஷயே: பஞ்சபா³ணம் ।

ஜீவஞ்ஜீவம் விஸ்ரு’ஜ சரிதும் சந்த்³ரிகே சந்த்³ரிகாயா-
மித்த²ம் சேடீம் ஸஜலநயநாமாதி³ஶந்தீ முஹுர்வா ॥ 37॥

ப்ராப்தாலம்பா³ பரிஜநகரை: ப்ராப்ய வா சித்ரஶாலாம்
முக்³தா⁴ ஸ்வஸ்யாஶ்சரணபதிதம் வேதி தம் மாம் நிரீக்ஷ்ய ।

ஏஹ்யுத்திஷ்ட² ப்ரிய ந குபிதாஸ்மீதி பா³ஷ்பாகுலாக்ஷீ
கா³டா⁴ஶ்லேஷப்ரசலிதகரா ருத்⁴யமாநா ஸகீ²பி: ⁴ ॥ 38॥

கோபம் சண்டி³ த்யஜ பரிஜநே தை³வமத்ராபராத்³த⁴ம்

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

யேநாகாண்டே³ஸமக⁴டி மஹாநாவயோர்விப்ரயோக:³ ।
இத்த²ம் ப³த்³தா⁴ஞ்ஜலி க்ரு’தருஷம் பா⁴விதாமக்³ரதஸ்தாம்

ஸாஹம்பூ⁴தா ப்ரியசடுஶதைருத்³யதா வாநுநேதும் ॥ 39॥
க³ண்டா³லம்பை³ர்லுலிதமலகைர்தூ⁴ஸரைர்வக்த்ரபி³ம்ப³ம்

த்³ரு’ஷ்ட்வா ஶுத்³த⁴ஸ்ப²டிகக⁴டிதே பி³ம்பி³தம் பி⁴த்திபா⁴கே³ ।
அந்தர்கே³ஹம் ஜலத³ஶகலைராவ்ரு’தோ ரோஹிதாங்க:
கேநாநீத: புர இதி பி⁴யா வ்யாஹரந்தீ ஸகீ²ர்வா ॥ 40॥

நித்³ராம் ப்ராப்தா கத²மபி சிராத்தத்ர சாலோகிநீ மாம்
ஶூந்யாஶ்லேஷம் விரசிதவதீ ஹந்த கா⁴தாத் குசாத்³ர்யோ: ।

நிர்பி⁴ந்தா³நா நிஜகரத்⁴ரு’தம் கங்கணம் ஸ்ரஸ்தஶேஷம்
பஶ்யந்தீநாம் நயநகமலே ப³த்⁴நதீ வா ஸகீ²நாம் ॥ 41॥

வக்தி த்⁴வாங்க்ஷ:ஸுஹ்ரு’து³பக³மம் த³க்ஷிணேக்ஷீரவ்ரு’க்ஷே
வாமம் நேத்ரம் ஸ்பு²ரதி ஸுசிராது³ச்ச்²வஸித்யத்³ய சேத: ।

கிஞ்ச ஸ்வாந: ஶ்ரவணமது⁴ரோ ஜாயதே கோகிலாநாம்
ப்ராணேஷ்வாஶாமிதி கத²மபி ப்⁴ராதராப³த்⁴நதீ வா ॥ 42॥

முக்த்வா ஜீவாம்யஸுஸமமிதி வ்ரீலிதா விஸ்மிதா வா
தத்ஸங்கா³ஶா புநரிஹ பரம் ஹேதுரித்யாஸிதா வா ।

ஶோசந்தீ மாம் த³யிதமத²வா விப்ரயோகா³ஸஹிஷ்ணும்
ஸ்த்ரீணாம் சேஷ்டாஸ்விதி ஹி விரஹோத்தா²ஸு தி³ங்மாத்ரமேதத் ॥ 43॥

கா³டா⁴ஶ்லேஷவ்யதிகரரஸக்³ரந்த²நாதூ³யமாந:
ஸம்போ⁴கா³ந்தே ஸ்வபநவித⁴யே ய: புரா தூ⁴யதே ஸ்ம ।

கண்டோ²த்ஸங்கா³ந்மம ஸ விதி⁴நா வைரிணா தூ³ரக்ரு’ஷ்டோ
வாமோ பா³ஹுஸ்த்வயி ஸவித⁴கே³ யாஸ்யதி ஸ்பந்த³மஸ்யா: ॥ 44॥

வக்துர்வக்த்ரம் தமஸி ப⁴வதோ நைவ த்³ரு’ஶ்யேத ராத்ரா-
வாமத்⁴யாஹ்நம் ப⁴வதி நியமவ்யாகுலா வாஸரே ஸா ।

ஸஹ்யஸ்பர்ஶே ஸதி ரவிகரே தாமஸஹ்யஸ்மரார்திம்
மத்ஸந்தே³ஶம் மணிவலபி⁴காமாஶ்ரித: ஶ்ராவயேதா:² ॥ 45॥

த்யக்த்வா சூதாநபி குஸுமிதாநாக³தோ மத்ஸமீபம்
கிந்ந்வேஷ ஸ்யாத் கமபி குஶலோத³ந்தமாக்²யாதுகாம: ।

இத்யாலீபி⁴ர்ப்⁴ரு’தஜலகணம் பாணிநாம்ரு’ஷ்டநேத்ரம்

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

த்³ரு’ஷ்ட:ஸ்பஷ்டாக்ஷரமிதி ஶநை: ஶம்ஸிதும் ப்ரக்ரமேதா:² ॥ 46॥
அம்லாநா தே ஜயதி கமநீயாங்கி³ மங்க³ள்யபூ⁴ஷா

பத்யு: பார்ஶ்வாத் ஸுஹ்ரு’த³ஹமுபேதோऽஸ்மி ஸந்தே³ஶஹார: ।
ஜாதம் வித்³தி⁴ ஶ்ருதிஸுக²கி³ராம் கோகிலாநாம் குலே மாம்

யே பஞ்சேஷோ: கிமபி பதி²காகர்ஷணம் ஷஷ்ட²மஸ்த்ரம் ॥ 47॥
சோலேஷ்வாஸ்தே ஸுமுகி² குஶலீ த்வத்ப்ரிய: ப்ரு’ச்ச²தி த்வாம்

கச்சித் க்ஷேமம் ப⁴ஜதி ப⁴வதீத்யாத்தவாசம் ப⁴வந்தம் ।
பூ⁴யோபூ⁴ய: கத²ய கத²யேத்யாலபந்த்யஶ்ருமிஶ்ரை:
ப்ரீதிஸ்மேரைர்மதி³ரநயநா மாநயிஷ்யத்யபாங்கை:³ ॥ 48॥

ஏவம் ப்³ரூயா: புநரஜநி ய: ப்ரேமகோபே மிதோ² வாம்
ஜாதே மௌநே சபலசபலஸ்தத்க்ஷணம் பூர்வமுக்த்யாம் ।

தாத்³ரு’க்ப்ரேம்ணஶ்சிரவிரஹிண: ப்ராணநாத²ஸ்ய வாணீ
ஸேயம் மத்த: ஶ்ரவணஸரஸா ஶ்ரூயதாம் ஶ்ராவ்யப³ந்தா⁴ ॥ 49॥

கல்யாணாங்கி³ ப்ரியஸஹசரீம் த்வாமநாஸாத³யத்³பி⁴-
ர்பா³ஹ்யைரக்ஷை:ஸஹ பரமஹம் யாமி காமப்யவஸ்தா²ம் ।

த⁴ந்யம் சேத: புநரித³மஹோராத்ரமந்யாநபேக்ஷம்
த்வய்யாமக்³நம் ப³த நநு ப்ரு’த²க்³பா⁴க்³யமப்யேகஜாநாம் ॥ 50॥

மாத்³யத்³ப்⁴ரு’ங்கை:³குமுத³பவநைஸ்தர்ஜ்யமாநஸ்ய கோ⁴ரை-
ராதங்காக்²யே ஸரஸி லுட²தோ ஹா நிஶீதே² நிஶீதே² ।

நித்³ராமூகே ஜக³தி ருத³தி ஶ்வாஸசிந்தாஜுஷோ மே
ஸங்க்ரந்த³ந்தஶ்சடுலநயநே சக்ரவாகா:ஸஹாயா: ॥ 51॥

மோஹாத்³வைதம் விஹரதி த்⁴ரு’திர்லீயதே ஜாட்³யமீநே
பா⁴த்யுந்மாதோ³ ப்⁴ரமதி மதிரித்யாதி³ ஸோऽஹம் ந வேத்³மி ।

பா³ணம் முஞ்சந் பரிஸரசரோ ந ஸ்வபந் நாபி கா²த³ந்
க்ரு’த்ஸ்நம் ஜாநாத்யலஸக³மநே கேவலம் பஞ்சபா³ண: ॥ 52॥

காலே சாஸ்மிந் கநத³லிப்⁴ரு’த: கம்பிதாக்³ரப்ரவாலா:
கம்ரா வல்ல்ய: கிமபி மருதா சும்பி³தா த³க்ஷிணேந ।

கிஞ்சித்³த³ஷ்டாத⁴ரகிஸலயாம் ப்ராங்மயா போ⁴க³காலே
ஸீத்குர்வாணாம் து⁴தகரதலாம் த்வாம் ப்ரியே ஸ்மாரயந்தி ॥ 53॥

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

அம்ஸாலம்பி³ஶ்லத²கசப⁴ரம் ஹஸ்தருத்³தா⁴ம்ப³ராந்தம்
ப்ராக்க்ரீடா³ந்தே தவ மணிக³வாக்ஷோபகண்டே²ஷு சாரம் ।

ஸ்மாரம் ஸ்மாரம் கத²மபி மயா முஹ்யதா ஸஹ்யதேऽஸௌ
மந்தோ³ வாயு:ஸுதநு ப³குலோத்³பே⁴த³ஸௌரப்⁴யப³ந்து: ⁴ ॥ 54॥

தீர்த்வா ராத்ரிம் விரஹமஹதீம் தீவ்ரதாபாம் கத²ஞ்சி-
த்³த்³ரு’ஷ்ட்வா பா⁴நோ: கிரணமருணம் ஜம்ப⁴ஶத்ரோர்தி³க³ந்தே ।

ப்ரத்யுத்³யாந்தீம் த்வரிதமப³லாம் ஶ்லிஷ்யதே பா⁴க்³யஸீம்நே
ஸாரங்கா³க்ஷி ஸ்ப்ரு’ஹயதி மநோ ஹந்த சக்ராக்²யயூநே ॥ 55॥

உத்கண்டோ²ऽஸ்மி த்வது³தி³ததி⁴யா முக்³த⁴ஹம்ஸீநிநாதே³
த்வத்³பூ⁴ஷாயாம் ஹரிதி ஸததம் லோசநே பாதயாமி ।

த்வத்ஸம்ஸ்ப்ரு’ஷ்டே மம ச வபுஷி ப்ரேம ப³த்⁴நாமி காந்தே
ஸத்யம் ப்ராணாநபி பரமஹம் த்வத்ப்ரியாந் தா⁴ரயாமி ॥ 56॥

த்வம் சாஹம் ச க்ஷிதிமுபக³தாவித்யவிஶ்லேஷசிந்தா
நிந்தா³வந்தௌ ஸ்மர இதி மிதோ² வாக்யஸம்பே⁴த³ஸௌக்²யம் ।

ஸ்ப்ரு’ஶ்யேதே நௌ நிஶி ஶஶிகரைரங்க³கே யௌக³பத்³யாத்
தேநாப்யஸ்தி த்³விரத³க³மநே ஸத்யமாஶ்லேஷபு³த்³தி: ⁴ ॥ 57॥

ஹாஹந்தாஸ்மிந்நஸுலப⁴மிதோ²த³ர்ஶநே விப்ரயோகே³
ஸைவாலம்போ³ மம ப⁴க³வதீ பா⁴வநாகல்பவல்லீ ।

த்வாமாஸீநாமஸக்ரு’த³நயா கா³ட⁴மாலிங்க்³ய ராகா³-
த³ங்காரூடா⁴மலகு⁴ஜக⁴நே நோசிதம் வக்துமந்யத் ॥ 58॥

ஜாதம் சேதோ மத³நஸுப⁴டஸ்யாத்³ய யோக்³யம் ஶரவ்யம்
நைகச்சி²த்³ரம் நியதமமுத:ஸுப்⁴ரு விப்⁴ரம்ஶி தை⁴ர்யம் ।

காலாத் க்ஷீணே புநரவயவே வர்த⁴தே கேவலம் நோ
தாபஸ்தீவ்ரஸ்மரஹுதபு⁴ஜா தஸ்ய வர்ணோத்³க³மோऽபி ॥ 59॥

ஏவம்ப்ராயா ந ஹி ந விரஹே ஜீவிதும் ஸந்த்யுபாயா:
ஸத்யம் தைஸ்தை: க்ரு’தத்⁴ரு’திரஹம் ப்ராணிமி ப்ராணநாதே² ।

நிஶ்சித்யைவம் நிருபமகு³ணே ஸாஹஸேப்⁴யோ நிவ்ரு’த்தா
த்வம் ச ஸ்நாநாதி³ஷு ஸவயஸாம் ப்ரார்த²நாம் மா நிஷேதீ: ⁴ ॥ 60॥

தீர்ணப்ராயோ விரஹஜலதி: ⁴ ஶைலகந்யாப்ரஸாதா³-
ச்சே²ஷம் மாஸத்³விதயமப³லே ஸஹ்யதாம் மா விஷீத³ ।

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

தூ⁴போத்³கா³ரை:ஸுரபி⁴ஷு ததோ பீ⁴ரு ஸௌதா⁴ந்தரேஷு
க்ரீடி³ஷ்யாவோ நவஜலத⁴ரத்⁴வாநமந்த்³ராண்யஹாநி ॥ 61॥

கச்சிச்சித்தே ஸ்பு²ரதி சபலாபாங்கி³ சூர்ண்யாம் கதா³சித்
ஸ்ரஸ்தோத்தம்ஸம் த⁴வளநயநம் தௌ⁴தபி³ம்பா³த⁴ரோஷ்ட²ம் ।

ஸ்நாநாந்தே தே முக²முபஸகி² ப்ரேக்ஷமாணே மயி த்³ரா-
க்³வக்ஷோத³க்⁴நே பயஸி புநரப்யாவயோர்மஜ்ஜநம் தத் ॥ 62॥

ஆஶ்லிஷ்யந்தம் விடபபு⁴ஜயா தத்ர வல்லீரநேகா:
க்ரீடா³ராமே கமபி தருணம் வீக்ஷ்ய மாகந்த³வ்ரு’க்ஷம் ।

ஸாசீக்ரு’த்ய ஸ்பு²ரத³த⁴ரயா சண்டி³ வக்த்ரம் ப⁴வத்யா
ஸுப்⁴ரூப⁴ங்க:³ஸஜலகணிக: ப்ரேஷிதோ மய்யபாங்க:³ ॥ 63॥

ப்ரத்யாக்²யாத: ப்ரணயிநி ருஷா பி³ம்பி³தோऽஹம் ஸ்தநே தே
ஸைரந்த்⁴ர்யஜ்ஞா ஸ்த²க³யிதுமபூ⁴ச்சந்த³நேந ப்ரவ்ரு’த்தா ।

மா பாடீரம் புலகிநி புநஶ்சாத்ர லிம்பேதி ஶம்ஸ-

த்யாலீவ்ரு’ந்தே³ஸ்மிதஜுஷி க்ரு’தா த்³ரு’க்த்வயா வ்ரீலக³ர்பா⁴ ॥ 64॥
உச்சிந்வத்யா: கிஸலயருசா பாணிநோத்³யாநபுஷ்பம்

ஸாகம் ப்⁴ரு’ங்கை³ஸ்தவ மயி முகா²ம்போ⁴ஜஸௌரப்⁴யலுப்³தே⁴ ।
ரேணுத்ரஸ்தா இவ ஸுமநஸாம் த³க்ஷிணா: கேலிஸக்²ய:
கஞ்சித்காலம் கரகிஸலயைரப்யது⁴ர்லோசநாநி ॥ 65॥

இத்யேதஸ்மாந்மம குஶலிதாம் வித்³த்⁴யபி⁴ஜ்ஞாநதா³நா-
த்³பூ⁴யஶ்சைகம் ஶ‍்ரு’ணுஸஹசரீம் தூ⁴தநைகாநுநீதிம் ।

கேலீஹம்ஸே ஸ்மரஜுஷி ஹடா²ச்சும்ப³தீஷத்ஸ்தநந்தீம்
த்வம் து ஸ்ம்ரு’த்வா கிமபி ப³ஹலவ்ரீலமாலோகதா² மாம் ॥ 66॥

ராகோ³ நாம த்ருடதி விரஹேணேதி லோகப்ரவாத³-
ஸ்த்வத்ஸம்ப³த்³தோ⁴ மம ஶதகு³ண:ஸங்க³மாத்³விப்ரயோகே³ ।

ஸோऽயம் பே⁴தோ³ விஷயபி⁴த³யா ஸங்க³மே த்வம் கிலைகா
விஶ்லேஷே து த்ரிபு⁴வநமித³ம் ஜாயதே த்வந்மயம் ஹி ॥ 67॥

ஏதத்க்ரு’த்யம் ப்ரியஸக² மம ப்⁴ராதுரார்தஸ்ய க்ரு’த்வா
நாஸீர:ஸ்யா ஜக³தி கருணாஶாலிநாம் ஸம்விபா⁴கே³ ।

ஶம்ஸந்தி த்வாம் நநு பரப்⁴ரு’தம் ஶைஶவே யத்³ப்⁴ரு’தோऽந்யை:
பத்ரிவ்ராதாப⁴ரண ப⁴ரணேநாத்³ய ஸ த்வம் பரேஷாம் ॥ 68॥

கோகிலஸந்தே³ஶ: உத்³த³ண்ட³ஶாஸ்த்ரிவிரசித:

ஏவம் தஸ்யா விரஹவிது⁴ரம் ஜீவிதம் ஸ்தா²பயித்வா
க³ச்ச²ஸ்வேச்சா²விஹரண யதா²ப்ரார்தி²தம் தி³க்³விபா⁴க³ம் ।

மாந்யஶ்ரீ:ஸ்யாந்மத³நந்ரு’பதே: கோகிலா தேऽநுகூலா
பூ⁴யாந்மைவம் ஸக்ரு’த³பி தயா விப்ரயோக³ப்ரஸங்க:³ ॥ 69॥

